
1 ᑐᑭᓯᑎᑦᑎᓃᑦ ᐊᒻᒪᓗ ᐱᓕᕆᐊᖑᔪᒪᔪᑦ 
 

 Ghotelnene K’odtineh ᐃᖅᑭᓖᑦ ᐅᕙᓘᓃᑦ GKD-ᖑᓂᕋᖅᑕᐅᔪᑦ, GKD-ᑯᑦ ᐅᑭᐅᖅᑕᖅᑐᒥᑦ 60-ᑯᑦ 

ᐊᖓᔪᖅᑳᖑᔪᑦ ᐋᔩᖃᑎᒌᖕᓂᖏᑦᑎᒍᑦ ᑕᑯᒃᓴᐅᔪᖅ Northland ᐊᒻᒪᓗ Sayisi ᐃᖅᑭᓖᑦ ᐱᔾᔪᑕᐅᔪᓄᑦ 

ᐋᔩᖃᑎᒌᖕᓂᕐᒧᑦ Samuel/Thorassie ᓄᓇᑖᕐᓂᕐᒧᑦ. Samuel/Thorassie ᓄᓇᑖᕐᓂᕐᒧᑦ ᐋᔩᖃᑎᒌᒍᑕᐅᔪᑦ 

ᑲᔪᓯᓯᒪᔪᑦ ᑕᐃᒪᙵᓂᑦ 1999-ᒥᑦ ᐊᒻᒪᓗ ᐃᓂᐅᔪᒦᓕᖅᑐᑦ Northland ᐊᒻᒪᓗ Sayisi ᐃᖅᑭᓖᑦ 

ᐋᖅᑭᒃᓯᓂᐊᕐᓂᕐᒧᑦ ᑭᖑᓪᓕᖅᐹᒃᑰᖓᔪᒃᑯᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᒃ.  

 

 ᑕᐃᒪᙵᓂᑦ ᐄᐳᕆ 2009-ᒥᑦ, Ghotelnene K’odtineh ᐃᖅᑭᓖᑦ ᐱᓕᕆᖃᑎᖃᖅᓯᒪᔪᑦ ᓄᓇᕗᒻᒥᑦ 

ᐸᕐᓇᐃᔨᒃᑯᓐᓂᑦ ᐃᓚᐅᑎᑎᑦᑎᓂᕐᒧᑦ ᐃᓂᐅᔪᖅ ᓄᓇᕗᒻᒦᑦᑐᒥᑦ ᑲᔪᓯᓂᖃᕈᑕᐅᔪᖅ ᓄᓇᑖᕐᓂᕐᒧᑦ 

ᐋᔩᖃᑎᒌᖕᓂᕐᒧᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᕙᓪᓕᐊᓂᕐᒥᑦ ᑎᑭᐅᑎᑉᓗᓂ ᑕᒪᐃᓐᓄᑦ ᐱᓕᕆᐊᖏᓐᓄᑦ 

ᓄᓇᕗᒻᒥ ᐸᕐᓇᐃᔨᒃᑯᑦ ᐊᒻᒪᓗ GKD-ᑯᑦ. 

 

 ᐱᔾᔪᑎᖓ ᑐᓂᐅᑕᐅᔫᑉ ᑲᑎᒪᔩᑦ ᐊᒻᒪᓗ ᐃᓄᓗᒃᑖᓂᒃ ᑲᑎᒪᖃᑕᐅᔪᑦ ᖃᐅᔨᒪᖁᑉᓗᒋᑦ ᒫᓐᓇᓵᖅ 

ᐋᖅᑭᒋᐊᖅᓯᓂᐅᔪᓂᒃ 2016-ᒥᑦ ᐆᒃᑑᑎᒧᑦ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎ (2016 DNLUP) 

ᐃᓚᐅᖃᑕᐅᔭᕆᐊᖃᖅᑐᖅ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒥᑦ (NLUP) ᑐᓂᐅᑕᐅᓗᓂ 

ᓈᒻᒪᒋᔭᐅᓂᐊᕐᓂᖓᓄᑦ ᐱᐊᓂᒃᑕᐅᓂᖓ ᐊᒻᒪᓗ ᓈᒻᒪᒋᔭᐅᓗᓂ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎ 

ᐃᖢᐃᓗᑦᑎᐅᑎᖁᓇᒍ ᐃᓚᐅᔪᓂᒃ Samuel/Thorassie ᓄᓇᑖᕐᓂᕐᒧᑦ.  

 

2 ᐅᖃᐅᓯᐅᔪᑦ ᐊᒻᒪᓗ ᐊᒪᓐᓈᖅᑑᑏᑦ 
 

 ᑐᓂᐅᑕᐅᔪᖅ ᐃᑲᔪᐃᓂᕐᒧᑦ ᐋᖅᑭᒋᐊᖅᓯᓂᖅ 2016 DNLUP-ᒥᑦ ᐱᔾᔪᑎᖃᖅᑐᖅ Deneusline 

ᐃᓂᐅᔪᒥᒃ ᓄᓇᑖᕐᓂᕐᒧᑦ (4.1.5, 2.2.1; ᑎᑎᖅᑲᖅ ᐃᓚᒋᔭᐅᔪᖅ A), ᐃᓚᐅᔪᖅ ᑎᑎᕋᖅᓯᒪᔪᓂᒃ 

ᑕᒻᒪᖅᓯᒪᓂᖃᖅᑐᓂᒃ ᐊᒻᒪᓗ ᐲᖅᑕᐅᔪᓂᒃ 2016 DNLUP-ᒧᑦ ᑐᓂᐅᖅᑲᐅᑕᐅᔪᖅ ᓄᓇᕗᒻᒥᑦ 

ᐸᕐᓇᐃᔨᒃᑯᓐᓄᑦ ᑎᓯᐱᕆ 14, 2014-ᒥᑦ (3.1.5 – ᑎᑎᖅᑲᖅ ᐱᔾᔪᑕᐅᔪᖅ #10) 

 

 ᑐᓂᐅᑕᐅᔪᖅ ᑐᓂᓯᓂᐊᖅᑐᖅ ᑐᑭᓯᑎᑦᑎᓂᕐᒥᒃ ᐊᒻᒪᓗ ᐱᔾᔪᑕᐅᔪᒥᒃ ᐋᖅᑭᒋᐊᖅᓯᓂᕐᒧᑦ ᐃᑲᔪᕐᓗᒋᑦ 

ᑲᑎᒪᔩᑦ ᐊᓯᖏᓪᓗ ᐃᓚᐅᔪᑦ ᑐᑭᓯᑎᓐᓂᕐᒧᑦ ᓲᖅ ᐋᖅᑭᒋᐊᖅᓯᓂᖅᑕᖃᖅᑐᒥᒃ ᐃᓚᐅᔪᖃᕆᐊᖃᕐᒪᖔᑦ 

ᐃᓚᒋᔭᐅᓗᓂ DNLUP-ᒧᑦ ᑐᓂᐅᑕᐅᔪᖅ ᓄᓇᕗᒻᒥ ᐸᕐᓇᐃᔨᒃᑯᓐᓄᑦ ᓈᒻᒪᒋᔭᐅᓂᕐᒧᑦ.  

3 ᐃᓚᖏᑦ ᐅᖃᐅᓯᐅᔪᑦ ᐊᒻᒪᓗ ᐃᒪᓐᓈᖅᑑᑏᑦ 
 

3.1  ᒥᐊᓂᕆᔭᐅᔪᑦ ᐃᓂᓕᐅᖅᑕᐅᓂᖏᑦ ᐃᓚᖏᓐᓄᑦ ᐃᓂᐅᔪᓄᑦ Denesuline-ᒥᑦ ᐃᓂᐅᔪᓂᑦ 

ᓄᓇᑖᕐᓂᕐᒧᑦ 

   

3.1.1 ᐱᔾᔪᑎᓕᒃ DNLUP-ᒥᑦ 

 ᐃᓚᒋᔭᐅᔪᖅ 4.1.5 (ᒪᒃᐱᖅᑐᒐᖅ 37) 2016 DNLUP-ᒥᑦ ᐃᓂᓕᐅᕆᔪᖅ Denesuline ᐃᓂᐅᔪᓂᑦ 

ᓄᓇᑖᕐᓂᕐᒧᑦ ᐊᑯᑉᓕᖅᓯᒪᔪᒃᑯᑦ ᐊᑐᖅᑕᐅᓂᕐᒧᑦ. ᐃᓚᒋᔭᐅᔪᖅ 2.2.1 (ᒪᒃᐱᖅᑐᒐᖅ 27) ᐊᒻᒪᓗ ᑎᑎᖅᑲᖅ A 

ᑐᓂᓯᔪᖅ ᒥᐊᓂᕆᔭᐅᔪᓄᑦ ᐃᓂᐅᔪᓂᒃ ᐃᓚᖏᓐᓄᑦ ᐃᓂᐅᔪᓄᑦ Denesuline ᐃᓂᐅᔪᓂᑦ ᓄᓇᑖᕐᓂᕐᒧᑦ 

ᐃᓂᓕᐊᓄᑦ ᐊᑯᑉᓕᖅᓯᒪᓗᒋᑦ ᐊᑐᖅᑕᐅᓂᕐᒧᑦ ᐃᓚᒋᔭᐅᔪᖅ 4.1.5-ᒥᑦ.  

 

 

3.1.2 ᐅᖃᐅᓯᐅᔪᖅ 

 ᒥᐊᓂᕆᔭᐅᔪᓄᑦ ᐃᓂᐅᔪᑦ ᐃᓚᖏᓐᓄᑦ ᐃᓂᐅᔪᓄᑦ Denesuline ᐃᓂᐅᔪᓂᑦ ᓄᓇᑖᓂᕐᒧᑦ 

ᒪᓕᙱᑦᑐᖅ ᐱᓂᐊᕐᓂᕋᐅᑎᓕᐊᖑᓚᐅᖅᑐᒥᑦ ᕕᕗᐊᕆ 5, 2015-ᒥᑦ ᐃᒃᓯᕙᐅᑕᐅᓚᐅᖅᑐᒧᑦ ᓄᓇᕗᒻᒥ 

ᐸᕐᓇᐃᔨᒃᑯᓐᓄᑦ (3.1.5 – ᑎᑎᖅᑲᖅ ᐱᔾᔪᑕᐅᔪᖅ #1). ᑎᓯᐱᕆ 14, 2016-ᒥᑦ, ᓄᓇᕗᒻᒥᑦ ᐸᕐᓇᐃᔨᒃᑯᑦ 

ᖃᐅᔨᑎᑦᑎᓚᐅᖅᑐᑦ ᒥᐊᓂᕆᔭᐅᔪᓄᑦ ᐃᓂᓕᐅᕆᓂᖅ ᑕᒻᒪᖅᓯᒪᓂᖓᓄᑦ ᐊᒻᒪᓗ ᐊᓯᐊᖑᖅᖢᒍ 

ᒥᐊᓂᕆᔭᐅᔪᓄᑦ ᐃᓂᐅᓕᐊᖅ ᑖᐃᑉᑯᓄᙵ ᐃᓂᐅᔪᓄᑦ ᐊᑯᑉᓕᖅᓯᒪᔪᓄᑦ ᐊᑐᖅᑕᐅᓂᖅ-ᒧᑦ, ᕕᕗᐊᕆ 5, 

2015-ᒥᑦ ᐱᓂᐊᕐᓂᕋᐅᑎᒥᑦ ᐅᖃᖅᓯᒪᓂᖓᑐᑦ (3.1.5 – ᑎᑎᖅᑲᖅ ᐱᔾᔪᑕᐅᔪᖅ #10).  

 

3.1.3 ᐃᒪᓐᓈᖅᑑᑎ 

 NLUP ᑐᓂᐅᑕᐅᔪᖅ ᓈᒻᒪᒋᔭᐅᓂᕐᒧᑦ ᓄᓇᕗᒻᒥ ᐸᕐᓇᐃᔨᒃᑯᓐᓄᑦ ᐊᑐᕆᐊᖃᖅᑐᖅ ᐊᑯᑉᓕᖅᓯᒪᔪᓄᑦ 

ᐊᑐᖅᑕᐅᓂᕐᒧᑦ ᐃᓂᓕᐊᖑᔪᒥᒃ ᐋᖅᑭᒋᐊᖅᑕᐅᓚᐅᕐᓂᖓᑐᑦ ᑎᓯᐱᕆ 14, 2016-ᒥᑦ (3.1.5 – ᑎᑎᖅᑲᖅ 

ᐱᔾᔪᑕᐅᔪᖅ #10). 

 

3.1.4 ᑐᑭᓯᑎᑦᑎᓂᖅ ᐊᒻᒪᓗ ᐱᔾᔪᑕᐅᔪᖅ 

 ᐃᑲᔪᕐᓂᐊᕐᓗᒋᑦ Samuel/Thorassie ᓄᓇᑖᕐᓂᕐᒧᑦ ᐋᔩᖃᑎᒌᖕᓃᑦ, ᒥᓂᔅᑕᐃᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᐲᖅᓯᓚᐅᖅᑐᑦ ᖃᑉᓯᐊᕐᔪᖕᓂᑦ ᓄᓇᒋᔭᐅᔪᓂᒃ ᒐᕙᒪᒃᑯᓐᓄᑦ ᓂᒋᖅᐸᓯᐊᓃᑦᑐᓂᒃ ᓄᓇᕗᒻᒥᑦ, 

ᐃᓱᒪᑕᐅᓂᐅᔪᓄᑦ ᐱᖁᔭᐅᓂᒃᑯᑦ ᑎᓕᓯᓂᖅ-ᑲᑎᒪᔨᓂᑦ (PC 2013-0625).  

 

 ᓄᓇᕗᒻᒥ ᐸᕐᓇᐃᔨᒃᑯᑦ ᐱᓕᕆᔨᖏᑦ ᐱᓕᕆᐊᖃᓚᐅᖅᑐᑦ ᔫᓂ 2014 ᐆᒃᑑᑎᒥᒃ ᓄᓇᕗᒻᒥᑦ ᓄᓇᒥᒃ 

ᐊᑐᕐᓂᕐᒧᑦ ᐸᕐᓇᐅᑎᒥᒃ, ᒥᐊᓂᕆᔭᐅᓗᑎᒃ ᐃᓂᓕᐊᖑᔪᑦ ᑐᒃᓯᕋᐅᑕᐅᓚᐅᖅᑐᖅ ᓄᓇᓂᑦ ᐲᖅᑕᐅᔪᓂᒃ 

ᑎᓕᓯᓂᖅ-ᑲᑎᒪᔨᓂᑦ-ᑯᑦ #PC 2013-0625. ᐊᑯᓐᓂᖏᓐᓂᑦ ᓯᑎᐱᕆ 2014 ᐊᒻᒪᓗ ᕕᕗᐊᕆ 2015, 

ᓄᓇᕗᒻᒥᑦ ᐸᕐᓇᐃᔨᒃᑯᑦ ᐱᓕᕆᔨᖏᑦ ᐅᖃᓪᓚᖃᑎᖃᓚᐅᖅᑐᑦ GKD-ᑯᓐᓂᑦ ᑐᑭᓯᔾᔪᑎᑉᓗᑎᒃ 

ᐃᓚᐅᑎᑕᐅᓂᖏᓐᓄᑦ ᐲᖅᑕᐅᔪᑦ ᓄᓇᐃᑦ ᑐᒃᓯᕋᐅᑎᒥᑦ ᒥᐊᓂᕆᔭᐅᔪᑦ ᐃᓂᐅᔪᓄᑦ DNLUP-ᒥᑦ 

ᓄᖅᑲᖓᑎᑦᑎᓇᔭᕐᓂᖓᓄᑦ ᐃᓚᐅᑎᑦᑎᓂᕐᒥᒃ ᓄᓇᑖᕐᓂᕐᒧᑦ ᐋᔩᖃᑎᒌᖕᓂᐅᔪᒥᑦ. ᐲᖅᑕᐅᔪᑦ ᓄᓇᐃᑦ 

ᓂᕈᐊᖅᑕᐅᓚᐅᖅᑐᑦ GKD-ᑯᓐᓄᑦ ᐃᓄᖕᓄᑦ, ᐱᕈᖅᐸᓪᓕᐊᓂᕐᒧᑦ ᐊᒻᒪᓗ ᐱᖅᑯᓯᕆᔭᐅᔪᑦ ᐱᔾᔪᑎᒋᑉᓗᒋᑦ. 

ᐊᖏᔪᒥᒃ ᐃᑲᔪᐃᓂᖃᖅᑎᑕᐅᔪᒃᓴᐅᑕᐅᔪᑦ ᓯᕗᓂᒃᓴᖏᓐᓄᑦ ᐃᖕᒥᖕᓂᒃ-ᐱᔪᖕᓇᕐᓂᕐᒧᑦ Denesuline-ᑯᑦ. 

ᐃᓂᓕᐅᕆᓂᖅ ᐃᓚᖏᓐᓂᑦ ᐅᕙᓘᓃᑦ ᑕᒪᒃᓗᑖᕐᒥᑦ ᐲᖅᑕᐅᔪᑦ ᓄᓇᐃᑦ ᒥᐊᓂᕆᔭᐅᓂᕐᒧᑦ ᐃᓂᐅᓂᖏᓐᓄᑦ 

ᓄᓇᑖᕐᓂᕐᒧᑦ ᐋᔩᖃᑎᒌᖕᓃᑦ ᐱᐊᓂᖅᑳᖅᑎᓐᓇᒋᑦ ᓈᒻᒪᙱᑦᑐᒥᒃ ᐊᔪᕐᓇᖅᓯᑎᑦᑎᓂᐊᖅᑐᑦ ᐊᔾᔨᐅᖏᓐᓂᐅᔪᒥᒃ 

ᒪᓕᒐᓕᕆᓂᕐᒥᒃ GKD-ᑯᑦ ᐃᓚᐅᖃᑕᐅᓂᕆᔭᖏᓐᓂᑦ. ᑕᐃᒪᓐᓇᒧᑦ, ᕕᕗᐊᕆ 5, 2015-ᒥᑦ, 

ᐃᒃᓯᕙᐅᑕᐅᓚᐅᖅᑐᖅ ᓄᓇᕗᒻᒥ ᐸᕐᓇᐃᔨᒃᑯᓐᓂᑦ ᐱᓂᐊᕐᓂᕋᐅᑎᓕᐅᓚᐅᖅᑐᖅ ᓄᓇᐃᑦ ᐲᖅᑕᐅᔪᑦ 

ᑎᓕᓯᓂᖅ-ᑲᑎᒪᔨᓂᑦ-ᑯᑦ ᑕᑯᑎᑕᐅᓂᐊᖅᖢᑎᒃ ᐃᓄᓗᒃᑖᓂᒃ ᑲᑎᒪᑎᑦᑎᓂᕐᒥᑦ ᐊᑯᑉᓕᖅᓯᒪᔪᒃᑯᑦ 

ᐊᑐᖅᑕᐅᓂᕐᒧᑦ ᐃᓂᓕᐊᖑᓂᖏᓐᓄᑦ (3.1.5 – ᑎᑎᖅᑲᖅ ᐱᔾᔪᑕᐅᔪᖅ #1).  

 

 ᔫᓂ 22, 2015-ᒥᑦ, ᑐᙵᕕᒃᑯᑦ (NTI) ᐊᒻᒪᓗ ᐊᕕᒃᑐᖅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ, ᑭᕙᓪᓕᕐᒥᑦ ᐃᓄᐃᑦ 

ᑲᑐᔾᔨᖃᑎᒌᑦ (KivIA), ᕿᑎᕐᒥᐅᓂᑦ ᐃᓄᐃᑦ ᑲᑐᔾᔨᖃᑎᒌᑦ (KitIA) ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ (QIA), 

ᑐᓂᓯᓚᐅᖅᑐᑦ ᓄᓇᕗᒻᒥ ᐸᕐᓇᐃᔨᒃᑯᓐᓄᑦ ᑲᑎᕐᒪᑉᓗᑎᒃ ᐅᖃᐅᓯᐅᓚᐅᖅᑐᑦ ᐱᔾᔪᑎᒋᑉᓗᒍ ᐆᒃᑑᑎ ᓄᓇᕗᒻᒥᑦ ᓄᓇᒥᒃ 

ᐊᑐᕐᓂᕐᒧᑦ ᐸᕐᓇᐅᑎ 2014 (DNLUP 2014) (3.1.5 – ᑎᑎᖅᑲᖅ ᐱᔾᔪᑕᐅᔪᖅ #2) . ᐅᑯᐊ ᐅᖃᐅᓯᐅᓚᐅᖅᑐᑦ 

ᐱᔾᔪᑎᖃᖅᑐᑦ ᐊᑯᑉᓕᖅᓯᒪᔪᓂᒃ ᐊᑐᕐᓂᕐᒧᑦ ᐃᓂᓕᐊᖑᔪᓄᑦ ᕕᕗᐊᕆ 5, 2015-ᒥᑦ; 

 

42. ᐃᓚᒋᔭᐅᔪᖅ 4.1.5 Denesuline ᐃᓂᐅᔪᓂᒃ ᓄᓇᑖᕐᓂᕐᒧᑦ ᑐᓂᓯᔪᑦ ᓄᓇᓂᒃ 

ᐲᖅᑕᐅᔪᓂᒃ ᒥᐊᓂᕆᔭᐅᔪᓂᒃ ᐃᓂᓕᐅᕆᓂᕐᒧᑦ ᐃᓂᐅᔪᓂᒃ. ᑐᑭᓯᐊᔪᒍᑦ ᓄᓇᕗᒻᒥ 

ᐸᕐᓇᐃᔨᒃᑯᑦ ᑎᑎᖅᑲᓂᒃ ᐱᓚᐅᕐᒪᑕ Denesuline-ᑯᓐᓂᑦ ᑐᒃᓯᕋᖅᑐᓂᒃ ᒥᐊᓂᕆᔭᐅᔪᓂᒃ 

ᐃᓂᓕᐅᕆᓂᖅ ᐲᖅᑕᐅᖁᑉᓗᒍ ᐊᒻᒪᓗ ᓄᓇᕗᒻᒥ ᐸᕐᓇᐃᔨᒃᑯᑦ ᐊᖏᖅᖢᑎᒃ 

ᐊᓯᐊᖑᕐᓂᐊᖅᖢᒍ ᐃᓂᓕᐅᕆᓂᕐᒥᒃ ᐊᑯᑉᓕᖅᓯᒪᔪᓄᑦ ᐊᑐᕐᓂᕐᒧᑦ. ᐊᓯᐊᖑᖅᓯᓂᐅᔪᒥᒃ 

ᐊᖏᕈᑎᖃᖅᑐᑦ ᐃᓂᓕᐅᕆᓂᕐᒧᑦ ᐊᑯᑉᓕᖅᓯᒪᔪᒃᑯᑦ ᐊᑐᕐᓂᕐᒧᑦ.  

 

 2016 DNLUP ᑕᒻᒪᖅᖢᑎᒃ ᑐᓂᓯᓚᐅᖅᑐᑦ ᒥᐊᓂᖅᓯᓂᕐᒧᑦ ᐃᓂᐅᔪᓂᒃ ᐃᓂᓕᐅᕆᓂᕐᒥᒃ ᐃᓚᖏᓐᓄᑦ 

ᐃᓂᐅᔪᓄᑦ ᐲᖅᓯᕝᕕᐅᔪᓂᑦ. GKD-ᑯᑦ ᐅᖃᐅᔾᔨᓚᐅᖅᑐᑦ ᓄᓇᕗᒻᒥ ᐸᕐᓇᐃᔨᒃᑯᓐᓂᑦ ᑕᒻᒪᖅᓯᒪᔪᒥᒃ 

ᖃᕆᑕᐅᔭᒃᑯᑦ ᑎᑎᖅᑲᑎᒍᑦ ᐅᒃᑑᐱᕆ 7, 2016-ᒥᑦ ᐊᒻᒪᓗ ᑐᓂᓯᑉᓗᑎᒃ ᑎᑎᖅᑲᒥᒃ ᓄᓇᕗᒻᒥ 

ᐸᕐᓇᐃᔨᒃᑯᓐᓄᑦ ᑕᒻᒪᖅᓯᒪᔪᖅ ᐱᔾᔪᑎᒋᑉᓗᒍ ᐅᒃᑑᐱᕆ 21, 2016-ᒥᑦ (3.1.5 – ᑎᑎᖅᑲᖅ ᐱᔾᔪᑕᐅᔪᖅ #3). 

ᓄᓇᕗᒻᒥ ᐸᕐᓇᐃᔨᒃᑯᑦ ᖃᐅᔨᑎᑦᑎᓚᐅᖅᑐᑦ ᑕᒻᒪᖅᓯᒪᔪᒥᒃ ᐅᖃᖅᖢᑎᒃ ᐃᓚᐅᖃᑕᐅᔪᓗᒃᑖᓄᑦ 

ᑐᓵᔭᐅᓂᐊᓵᖅᑎᓪᓗᒋᑦ ᑲᑎᒪᑎᓪᓗᒋᑦ ᐃᒪᓐᓇ (3.1.5 – ᑎᑎᖅᑲᖅ ᐱᔾᔪᑕᐅᔪᖅ #4 – #9):  

 

Denesuline ᐅᐊᖕᓇᖅᐸᓯᖓᓂᕐᒥᐅᑕᐅᔪᑦ ᒫᓂᑑᐸᐅᑉ ᐊᒻᒪᓗ ᓴᔅᑳᑦᑐᐊᓐ 

ᐱᔪᒪᓂᖃᖅᓯᒪᔪᑦ ᓂᒋᖅᐸᓯᐊᓂᑦ ᑭᕙᓪᓕᐅᑉ ᐱᖅᑯᓯᖏᑦᑎᒍᑦ ᐊᑐᖃᑦᑕᖅᓯᒪᖕᒪᔾᔪᒃ, 

ᐊᑐᖃᑦᑕᖅᖢᒋᑦ ᓱᓕ, ᓄᓇᐃᑦ. ᒪᕐᕉᒃ ᐃᓂᐅᔪᑦ ᓄᓇᑖᕈᒪᔭᖓᑦ ᐋᔩᖃᑎᒌᖕᓂᕐᒥᑦ. 

ᓄᓇᕗᒻᒥᑦ ᐸᕐᓇᐃᔨᒃᑯᑦ ᐱᓚᐅᖅᑐᑦ ᑐᑭᓯᐅᒪᔾᔪᑎᓂᒃ Denesuline-ᑯᑦ ᓄᓇᒥᒃ 

ᐊᑐᖃᑦᑕᕐᓂᖏᓐᓄᑦ ᐃᓂᐅᔪᓂᒃ, ᐃᓚᐅᖃᑕᐅᔪᑦ ᐆᒃᑑᑎ ᐸᕐᓇᐅᑎᒥᑦ ᐃᒃᐱᒋᔭᐅᔪᑦ 

ᓇᐃᓈᖅᓯᒪᔪᓕᐊᖑᔪᑦ ᑎᑎᖅᑲᖅ 3-ᒥᑦ. 

 

ᐃᑲᔪᕐᓂᐊᕐᓗᒋᑦ Denesuline ᓄᓇᑖᕐᓂᕐᒧᑦ ᐋᔩᖃᑎᒌᖕᓂᖏᑦ, ᒥᓂᔅᑕᐃᑦ ᑲᓇᑕᒥᑦ 

ᒐᕙᒪᒃᑯᓐᓄᑦ ᐲᖅᓯᓚᐅᖅᑐᑦ ᐃᓚᖏᓐᓂᒃ ᓄᓇᒋᔭᐅᔪᓂᒃ ᒐᕙᒪᒃᑯᓐᓄᑦ 

ᓂᒋᖅᐸᓯᐊᓃᑦᑐᓂᒃ ᓄᓇᕗᒻᒥᑦ, ᐃᓱᒪᑕᐅᓃᑦ ᖃᓄᐃᓕᐅᖁᔨᓂᖏᑦᑎᒍᑦ ᑕᐃᔭᐅᔪᖅ 

ᑎᓕᓯᓂᖅ-ᑲᑎᒪᔨᓂᑦ. ᑎᓕᓯᓂᖅ-ᑲᑎᒪᔨᓂᑦ ᐊᒃᑐᖅᓯᓂᖃᙱᑦᑐᖅ ᐃᓅᔪᑦ 

ᓇᖕᒥᓂᕆᔭᖏᓐᓂᒃ ᓄᓇᓂᑦ. Denesuline ᐃᖅᑭᓖᑦ ᐃᓂᓕᐅᖁᔨᔪᑦ ᐊᑯᑉᓕᕇᒃᓯᒪᔪᒃᑯᑦ 

ᐊᑐᖅᑕᐅᓂᕐᒧᑦ ᐆᒃᑑᑎ ᐸᕐᓇᐅᑎᒥᑦ ᑲᔪᓯᔪᒥᒃ ᓄᓇᑖᕐᓂᕐᒧᑦ ᐋᔩᖃᑎᒌᖕᓂᖃᕈᖕᓇᕐᓂᕐᒧᑦ. 

ᐃᓂᓕᐊᖑᔪᓕᐅᖁᔨᓚᐅᖅᑐᑦ ᐊᑐᖅᑎᓐᓂᕐᒧᑦ ᑐᒃᑑᒐᓗᐊᖅᑎᓪᓗᒋᑦ ᐅᕙᓘᓃᑦ ᐊᓯᖏᑦ 

ᐃᒃᐱᒋᓂᕆᔭᐅᔪᑦ, ᐱᔾᔪᑎᒋᑉᓗᒋᑦ Denesuline ᓄᓇᑖᕐᓂᕐᒧᑦ ᐋᔩᖃᑎᒌᖕᓃᑦ. 

ᐃᓂᓕᐅᕆᓂᖅ ᐃᑲᔪᖅᑕᐅᓚᐅᖅᑐᖅ ᑐᙵᕕᒃᑲᓐᓄᑦ ᔫᓂ 2015-ᒥᑦ ᑐᓂᐅᑎᒋᔭᖓᓐᓄᑦ 

ᓄᓇᕗᒻᒥ ᐸᕐᓇᐃᔨᒃᑯᓐᓄᑦ. 

 

ᐱᓂᐊᕐᓂᕋᐅᑎᓕᐅᓚᐅᖅᑐᖅ ᐃᒃᓯᕙᐅᑕᐅᓚᐅᖅᑐᖅ ᓄᓇᕗᒻᒥ ᐸᕐᓇᐃᔨᒃᑯᓐᓄᑦ 

ᕕᕗᐊᕆ 5, 2015-ᒥᑦ ᐅᖃᖅᖢᓂ ᓄᓇᐃᑦ ᐲᖅᑕᐅᔪᑦ ᑎᓕᓯᓂᖅ-ᑲᑎᒪᔨᓂᑦ 

ᑕᑯᑎᑕᐅᔪᒫᖅᖢᑎᒃ ᐃᓄᓗᒃᑖᓂᒃ ᑲᑎᒪᑎᑦᑎᓂᕐᒥᑦ ᐊᑯᑉᓕᖅᓯᒪᔪᒃᑯᑦ ᐊᑐᖅᑕᐅᓂᕐᒧᑦ 

ᐃᓂᓕᐊᖑᓂᖏᓐᓄᑦ. ᓄᓇᕗᒻᒥ ᐸᕐᓇᐃᔨᒃᑯᓐᓄᑦ ᐱᓕᕆᔨᖏᑦᑕ ᐆᒃᑑᑎ ᐸᕐᓇᐅᑎ 

ᐊᔾᔨᒋᓗᒍ ᐱᓂᐊᕐᓂᕋᐅᑎᒧᑦ ᐋᖅᑭᒃᓯᒪᓂᐊᓚᐅᖅᑕᖓᑦ. 2016 ᐆᒃᑑᑎ ᐸᕐᓇᐅᑎ, ᓄᓇᐃᑦ 

ᐲᖅᑕᐅᔪᑦ ᑕᑯᒃᓴᐅᑎᓪᓗᒋᑦ ᐊᑯᑉᓕᖅᓯᒪᔪᒃᑯᑦ ᐊᑐᖅᑕᐅᓂᕐᒧᑦ ᐃᓂᓕᐊᖑᓂᖏᓐᓄᑦ, 

ᐃᓚᖏᑦ ᐃᓂᐅᔪᑦ ᐋᖅᑭᒃᑕᐅᓯᒪᔪᑦ ᒥᐊᓂᕆᔭᐅᔪᑦ ᐃᓂᓕᐊᖑᓂᖏᓐᓄᑦ ᑐᒃᑐᓄᑦ. 

 

Denesuline-ᑯᑦ ᐃᓚᐅᔪᑦ ᐊᔾᔨᐅᖏᑦᑐᖅ ᐋᔩᖃᑎᒌᖕᓂᕐᒥᒃ ᐊᒻᒪᓗ ᓈᒻᒪᒃᓴᕐᓂᕐᒧᑦ 

ᓄᓇᑖᕐᓂᖅ, ᒥᐊᓂᕆᔭᐅᔪᑦ ᐃᓂᓕᐊᖑᔪᑦ ᐊᔪᕐᓇᖅᓯᑎᑦᑎᔪᖕᓇᖅᑐᖅ ᐱᕙᓪᓕᐊᓂᐅᔪᒥᑦ. 

 

ᓄᓇᕗᒻᒥ ᐸᕐᓇᐃᔨᒃᑯᓐᓄᑦ ᐱᓕᕆᔩᑦ ᒪᓕᖕᓂᐊᖅᑐᑦ ᑎᑎᖅᑲᒥᒃ ᑎᑎᕋᖅᑕᐅᔪᑦ 

ᕕᕗᐊᕆ 5, 2015-ᒥᑦ, ᐊᒻᒪᓗ ᐱᓕᕆᐊᕆᓗᒋᑦ ᐃᓂᐅᔪᓗᒃᑖᑦ ᐲᖅᑕᐅᔪᑦ ᑎᓕᓯᓂᖅ-

ᑲᑎᒪᔨᓂᑦ “ᐊᑯᑉᓕᖅᓯᒪᒃᑯᑦ ᐊᑐᖅᑕᐅᓂᕐᒧᑦ”-ᑐᐃᓐᓇᑦᑎᐊᖅ, ᖃᓕᕇᓕᕐᓂᖅᑕᖃᙱᓪᓗᒍ 

ᒥᐊᓂᕆᔭᐅᔪᑦ ᐃᓂᐅᔪᓂᒃ ᐅᕙᓘᓃᑦ ᐊᓯᖏᓐᓂᑦ ᓄᓇᒥᒃ ᐊᑐᕐᓂᕐᒧᑦ ᐃᓂᓕᐊᖑᔪᓂᒃ. 

ᒫᓐᓇᐅᔪᖅ ᑎᑎᕋᖅᓯᒪᓂᕆᔭᖓ ᐆᒃᑑᑎ ᐸᕐᓇᐅᑎᒥᑦ ᐃᖢᐃᓵᕐᓂᖃᖅᑎᑦᑎᓂᐊᙱᑦᑐᖅ 

ᐋᔩᖃᑎᒌᖕᓂᐅᔪᓂᒃ. 

 

 ᑎᓯᐱᕆ 14, 2016-ᒥᑦ ᓄᓇᕗᒻᒥ ᐸᕐᓇᐃᔨᒃᑯᑦ ᖃᐅᔨᑎᑦᑎᓚᐅᖅᑐᑦ ᑕᒻᒪᖅᓯᒪᔪᒥᒃ ᓴᖅᑭᑦᑎᑉᓗᑎᒡᓗ 

ᓄᓇᕗᒻᒥ ᐸᕐᓇᐃᔨᒃᑯᑦ ᑎᑎᖅᑲᐅᑎᖏᓐᓄᑦ (3.1.5 – ᑎᑎᖅᑲᖅ ᐱᔾᔪᑕᐅᔪᖅ #10) ; 

 

ᐃᓂᐅᔪᑦ ᐲᖅᑕᐅᔪᓗᒃᑖᑦ ᑎᓕᓯᓂᖅ-ᑲᑎᒪᔨᓂᑦ ᐃᓕᔭᐅᔭᕆᐊᖃᖅᑐᑦ ᐊᑯᑉᓕᖅᓯᒪᔪᒃᑯᑦ 

ᐊᑐᖅᑕᐅᓂᕐᒧᑦ ᐃᓂᓕᐊᖑᔪᒧᑦ, ᖃᓕᕇᖕᓂᖅᑕᖃᙱᓪᓗᑎᒃ ᒥᐊᓂᕆᔭᐅᔪᑦ ᐃᓂᐅᔪᓄᑦ 

ᐅᕙᓘᓃᑦ ᐊᓯᖏᓐᓄᑦ ᓄᓇᒥᒃ ᐊᑐᕐᓂᕐᒧᑦ ᐃᓂᓕᐊᖑᔪᓄᑦ (ᐃᓚᐅᑉᓗᑎᒃ ᐃᓂᐅᔪᑦ 

ᑕᑯᒃᓴᐅᔪᑦ ᓄᓇᙳᐊᖅ #1-ᒥᑦ).  

 

 ᓄᓇᕗᒻᒥ ᐸᕐᓇᐃᔨᒃᑯᑦ ᐊᒻᒪᓗ Ghotelnene K’odtineh ᐃᖅᑭᓖᑦ ᐱᓕᕆᖃᑎᒌᒃᓯᒪᔪᑦ ᑕᐃᒪᙵᓂᑦ 

ᐄᐳᕆ 2009-ᒥᑦ ᖃᐅᔨᔪᒪᑉᓗᑎᒃ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᓂᖅ 

ᐃᖢᐃᓗᑕᐅᑎᓂᖃᖅᑎᑦᑎᙱᒃᑲᓗᐊᕐᓂᖓᓄᑦ ᐊᔾᔨᐅᖏᑦᑑᔪᒥᒃ ᒪᓕᒐᓕᕆᓂᕐᒥᒃ ᐱᓕᕆᐊᖃᕐᓂᖅ GKD-ᑯᑦ 

ᐃᓚᐅᓂᕆᔭᖓᓐᓄᑦ. ᕕᕗᐊᕆ 2015-ᒥᑦ, ᐃᒃᓯᕙᐅᑕᐅᓚᐅᖅᑐᖅ ᓄᓇᕗᒻᒥ ᐸᕐᓇᐃᔨᒃᑯᓐᓄᑦ 

ᐱᓂᐊᕐᓂᕋᐅᓯᐅᓚᐅᖅᑐᖅ ᓄᓇᐃᑦ ᐲᖅᑕᐅᔪᑦ ᑎᓕᓯᓂᖅ-ᑲᑎᒪᔨᓂᑦ ᑕᑯᑎᑕᐅᓗᑎᒃ ᐃᓄᓗᒃᑖᓂᒃ 

ᑲᑎᒪᑎᑦᑎᓂᖃᖅᑎᓪᓗᒋᑦ ᐊᑯᑉᓕᖅᓯᒪᔪᒃᑯᑦ ᐊᑐᕐᓂᕐᒧᑦ ᐃᓂᓕᐊᖑᓂᖓᓄᑦ. ᑐᙵᕕᒃᑯᑦ ᐊᒻᒪᓗ ᑭᕙᓪᓕᕐᒥᑦ 

ᐃᓄᐃᑦ ᑲᑐᔾᔨᖃᑎᒌᒃᑯᑦ, ᐱᔪᒪᓂᖃᖅᑑᒃ Samuel/Thorassie ᓄᓇᑖᓂᕐᒧᑦ ᐋᔩᖃᑎᒌᖕᓂᐅᔪᓄᑦ, 

ᐃᑲᔪᖅᑐᐃᔪᑦ ᐊᑯᑉᓕᖅᓯᒪᔪᒃᑯᑦ ᐊᑐᖅᑕᐅᓂᕐᒧᑦ ᐃᓂᓕᐅᕆᓂᕐᒥᒃ. ᐱᓂᐊᕐᓂᐅᔪᖅ ᑎᑭᐅᑎᔭᐅᓚᐅᖅᑐᖅ 

ᓄᓇᕗᒻᒥ ᐸᕐᓇᐃᔨᒃᑯᑦ ᖃᐅᔨᑎᑦᑎᖕᒪᑕ ᐃᓚᐅᖃᑕᐅᔪᓗᒃᑖᓂᒃ ᑐᓵᔭᐅᓂᐊᓵᖅᑎᓪᓗᒋᑦ ᑲᑎᒪᓂᕐᒥᑦ 

ᑕᒻᒪᖅᓯᒪᔪᓂᒃ 2016 DNLUP-ᒥᑦ ᐊᒻᒪᓗ 2016 DNLUP ᐱᓕᕆᐊᖃᕐᓂᐊᕐᓂᖓᓄᑦ ᐃᓂᐅᔪᓗᒃᑖᖅ 

ᐲᖅᑕᐅᔪᖅ ᑎᓕᓯᓂᖅ-ᑲᑎᒪᔨᓂᑦ ᐊᑯᑉᓕᖅᓯᒪᔪᒃᑯᑦ ᐊᑐᖅᑕᐅᓂᖅ-ᒧᑐᐃᓐᓇᖅ ᖃᓕᕇᖕᓂᖅᑕᖃᙱᓪᓗᓂ 

ᒥᐊᓂᕆᔭᐅᔪᓂᒃ ᐃᓂᐅᔪᓂᑦ ᐅᕙᓘᓃᑦ ᐊᓯᖏᓐᓂᑦ ᓄᓇᒥᒃ ᐊᑐᕐᓂᕐᒧᑦ ᐃᓂᓕᐊᖑᔪᓂᒃ. ᑎᓯᐱᕆ 14, 

2016-ᒥᑦ, ᑖᒻᓇᑦᑕᐃᓐᓇᖅ ᐋᖅᑭᒋᐊᖅᓯᓂᖅ 2016 DNLUP-ᒧᑦ ᐃᓕᔭᐅᓚᐅᖅᑐᖅ ᓄᓇᕗᒻᒥ ᐸᕐᓇᐃᔨᒃᑯᑦ 

ᑎᑎᖅᑲᐅᑎᖏᓐᓄᑦ. ᑕᐃᒪᓐᓇᒧᑦ, ᐱᔪᒪᓂᖓᑦ, ᓄᓇᖃᖅᑳᖅᑐᓄᑦ ᑲᑎᒪᔩᑦ ᐊᒃᑐᖅᑕᐅᓯᒪᔪᑦ 

Samuel/Thorassie ᐋᔩᖃᑎᒌᖕᓂᕆᔭᖏᓐᓄᑦ NLUP ᓄᓇᕗᒻᒥ ᐸᕐᓇᐃᔨᒃᑯᑦ ᑐᓂᐅᑎᒋᓚᐅᖅᑕᖓᑦ 

ᓈᒻᒪᒋᔭᐅᓂᕐᒧᑦ ᐊᑯᑉᓕᖅᓯᒪᔪᒃᑯᑦ ᐊᑐᖅᑕᐅᓂᕐᒧᑦ ᐃᓂᓕᐅᕆᓂᖅ ᑕᐃᒪᓐᓇᐃᑦᑕᕆᐊᖃᖅᑐᖅ 

ᐋᖅᑭᒋᐊᖅᑕᐅᓚᐅᕐᓂᖓᑐᑦ ᑎᓯᐱᕆ 14, 2016-ᒥᑦ. 

3.1.5 ᐃᑲᔪᐃᔪᑦ ᐊᑐᖅᑕᐅᔪᑦ 

 

 ᐃᑲᔪᐃᔪᑦ ᐊᑐᖅᑕᐅᔪᑦ ᐱᔾᔪᑎᖃᖅᑐᑦ ᑕᒡᕙᓂ ᑐᓂᐅᑕᐅᔪᒥᑦ ᐃᓚᐅᔪᑦ ᓄᓇᕗᒻᒥ ᐸᕐᓇᐃᔨᒃᑯᑦ 

ᑎᑎᖅᑲᐅᑎᖏᓐᓂᑦ ᐊᒻᒪᓗ ᐅᖃᖅᓯᒪᔪᑦ ᐃᒪᓐᓇ: 

 
ᑎᑎᖅᑲᖅ 

ᐱᔾᔪᑕᐅᔪᖅ # 
ᐅᑉᓗᖅ 

ᑕᐃᒎᓯᖓ 

1 ᕕᕗᐊᕆ 5, 2015 2015-02-05 NPC letter to GKD re DNLUP.pdf  

(2015-02-05 ᓄᓇᕗᒻᒥ ᐸᕐᓇᐃᔨᒃᑯᑦ ᑎᑎᕋᖅᑕᖓᑦ GKD-ᑯᓐᓄᑦ ᐱᔾᔪᑎᖃᖅᑐᖅ 

DNLUP-ᒥᒃ) 

2 ᔫᓂ 22, 2015 2015-06-22 NTI RIA Comments.pdf  

(2015-06-22 ᑐᙵᕕᒃᑯᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐅᖃᐅᓯᖏᑦ) 

3 ᐅᑐᐱᕆ 21, 2016 2016-10-21 GKD letter to NPC re GKD positions.pdf  

(2016-10-21 GKD-ᑯᑦ ᑎᑎᕋᖅᑕᖓ ᓄᓇᕗᒻᒥ ᐸᕐᓇᐃᔨᒃᑯᓐᓄᑦ ᐱᔾᔪᑎᖃᖅᑐᖅ 

GKD-ᑯᑦ ᖃᓄᐃᖓᓂᖏᓐᓂᑦ) 

4 ᐅᑐᐱᕆ 19, 2016 Transcript of Cambridge Bay Regional PHC-October 19 2016.pdf  

(ᑎᑎᖅᑲᖅ ᐃᖃᓗᒃᑑᑦᑎᐊᕐᒥᑦ PHC-ᒧᑦ-ᐅᒃᑑᐱᕆ 19 2016) 

5 ᐅᑐᐱᕆ 21, 2016 Transcript of Thompson Regional PHC-Oct 21 2016.pdf  

(ᑎᑎᖅᑲᖅ ᑖᒻᓴᓐ PHC-ᐆᒃᑑᐱᕆ 21 2016.) 

6 ᐅᑐᐱᕆ 24, 2016 Transcript of Rankin Inlet Regional PHC-October 24, 2016.pdf  
(ᑎᑎᖅᑲᖅ ᑲᖏᖅᖠᓂᕐᒥᑦ PHC-ᐅᒃᑑᐱᕆ 24, 2016) 

7 ᓄᕕᐱᕆ 2, 2016 Transcript of Kuujjuaq PHC-November 2, 2016.pdf  

(ᑎᑎᖅᑲᖅ ᑰᔾᔪᐊᖅ PHC-ᓄᕕᐱᕆ 2, 2016) 

8 ᓄᕕᐱᕆ 4, 2016 Transcript of the Pond Inlet Regional PHC-Nov 4, 2016.pdf  

(ᑎᑎᖅᑲᖅ ᒥᑦᑎᒪᑕᓕᒃ PHC-ᓄᕕᐱᕆ 4, 2016.) 

9 ᓄᕕᐱᕆ 7, 2016 Transcript of Iqaluit Regional PHC-November 7 2016.pdf  

(ᑎᑎᖅᖃᖅ ᐃᖃᓗᐃᑦ PHC-ᓄᕕᐱᕆ 7 2016.) 

10 ᑎᓯᐱᕆ 14, 2016 2016 DNLUP Errors and Omissions.pdf  

(2016 DNLUP-ᒥᑦ ᑕᒻᒪᖅᓯᒪᔪᑦ ᐊᒻᒪᓗ ᐲᖅᑕᐅᔪᑦ) 

2016 DNLUP Errors and Omissions_INUK.pdf  

(2016 DNLUP-ᒥᑦ ᑕᒻᒪᖅᓯᒪᔪᑦ ᐊᒻᒪᓗ ᐲᖅᑕᐅᔪᑦ_ᐃᓄᒃᑎᑐᑦ) 

2016 DNLUP Errors and Omissions_French.pdf  

(2016 DNLUP-ᒥᑦ ᑕᒻᒪᖅᓯᒪᔪᑦ ᐊᒻᒪᓗ ᐲᖅᑕᐅᔪᑦ_ᐅᐃ-ᐅᐃ-ᑎᑐᑦ) 

2016 DNLUP Errors and Omissions Maps.pdf  

(2016 DNLUP-ᒥᑦ ᑕᒻᒪᖅᓯᒪᔪᑦ ᐊᒻᒪᓗ ᐲᖅᑕᐅᔪᑦ ᓄᓇᙳᐊᑦ) 

 

 

http://www.nunavut.ca/files/2015-02-05%20NPC%20letter%20to%20GKD%20re%20DNLUP.pdf
http://www.nunavut.ca/files/2015-06-22%20NTI%20RIA%20Comments.pdf
http://www.nunavut.ca/files/2016-10-21%20GKD%20letter%20to%20NPC%20re%20GKD%20positions.pdf
http://www.nunavut.ca/files/Transcript%20of%20Cambridge%20Bay%20Regional%20PHC-October%2019%202016.pdf
http://www.nunavut.ca/files/Transcript%20of%20Thompson%20Regional%20PHC-Oct%2021%202016.pdf
http://www.nunavut.ca/files/Transcript%20of%20Rankin%20Inlet%20Regional%20PHC-October%2024,%202016.pdf
http://www.nunavut.ca/files/Transcript%20of%20Kuujjuaq%20PHC-November%20%202,%202016.pdf
http://www.nunavut.ca/files/Transcript%20of%20the%20Pond%20Inlet%20Regional%20PHC-Nov%204,%202016.pdf
http://www.nunavut.ca/files/Transcript%20of%20Iqaluit%20Regional%20PHC-November%207%202016.pdf
http://www.nunavut.ca/files/2016%20DNLUP%20Errors%20and%20Omissions.pdf
http://www.nunavut.ca/files/2016%20DNLUP%20Errors%20and%20Omissions_INUK.pdf
http://www.nunavut.ca/files/2016%20DNLUP%20Errors%20and%20Omissions_French.pdf
http://www.nunavut.ca/files/2016%20DNLUP%20Errors%20and%20Omissions%20Maps.pdf

